
ӘЛЕМДІК НАРЫҚТАҒЫ ҚАРЖЫ САЯСАТЫ

Тойбаев Ж.Н.
Қазіргі заманғы әлемдік нарықтағы қаржы дағдарысы әр түрлі

мемлекеттер тапапынан жүргізіліп отырған  геосаясаттарға, сонымен бірге,
мемлекетттердің экономикалық даму деңгейінің әр түрлі себептермен әр
түрлі дәрежеде болуына тікелей байланысты болды [1,2,3]. 2007 жылдан
бастап осындай дағдарыстар әлемнің көптеген елдеріндде - Америка Құрама
Штаттары, Жапония, Еуропа Одағы мүшелерінде, оның ішінде Греция,
Испания, Италия, Португалия және тағы басқадай елдерде кеңінен орын
алды.

Қаржы саясаты әр түрлі мемлекетттерде әр түрлі бағытта жүргізілді.
Америка Құрама Штаттары, Жапония мемлекеттері «жұмсақ монетарлық
саясатты» ұстаған болса, Еуропа Одағы «LTRO бағдарламасын, яғни,
банктерге арзан кредиттер ұсыну» саясатын жүргізіп отырды. Ал, осы 2015
жылдың март айынан бастап, Еуропа Одағы экономикалық ахуалын жақсату
мақсатында  «жұмсақ монетарлық саясатты» жүргізуге мәжбүр болды.
Еуропа Одағы осы саясатты жылдық инфляция дәрежесі 2 пайызды
құрағанға дейін жүргізуді көздеп отыр.

Осы саясаттың және де басқадай экономиялық стратегиялардың
нәтижесінде қазіргі таңда Америка Құрама Штаттарының (АҚШ)
экономикалық даму деңгейі көтеріліп, орнықтай бастады [3]. 2014 жылдан
бастап нарықта американдық акциялардың сатылу деңгейі өсе бастады,
нәтижесінде, экономикада құйылған шет елдік және ішкі инвесторлар
капиталының көлемі артты. Мұндай акциялардың өсуі 1980 жылдары да
басталып, 1993 жылдары да қарқындап өскен болатын. Оған АҚШ 2014 ж.
соңы мен 2015 жылдың бастапқы айларында ашылған жұмыс
вакансияларының саны ай сайын 200 000 асуы және жұмыссыздық
деңгейінің 5,8% пайыз болғандығы және ішкі түсім дәрежесінің көтерілуі
нақты дәлел болып отыр. Доллар индексінің (DX) 2014 жылғы өсуі де 2010
жылғы максимум мәнінен жоғары болды.

Ал, экспорттқа бағытталған мемлекеттер арасында, Жапония мен
Еуропада өнеркәсіптер өнімінің шығарылу дәрежесі жоғары емес. Жапония
мемлекетінде өкімет тарапынан жасалынып отырған қолдауларға қарамастан,
машина жасау өнеркәсібінде сұраныстар деңгейі әлі де төмен болуда. Ол
мемлекетте ұзақ мерзімді 30 жылдық облигациялар 2014 жылдың соңғы
айында түсімі 1,456 % пайызбен сатылды. 2014 жылы сатылымдарға
салынатын салық мөлшері 5-10 % пайызға өскеннен кейін,  бұл елде
инвестиция бірден азайып,  компания акцияларына сұраныс азая бастады.
Ішкі түсім деңгейі 2014 жылдың 4 кварталында 1,5 % пайызды құрады.



Жапония мемлекеті, Ресей мемлекеті, Қазақстан, Азербайжан және
басқадай мемлекеттер өнеркәсіптік мекемелер экспортын жақсарту
мақсатымен интервенциялар жасады. Бірақ оның нәтижелері экономикада
қазіргі таңда әлі де айқын түрде байқалмауда.

Қазақстан мемлекеті 2015 жылдың басынан бастап ұлттық теңгені
нығайту мақсатымен, банктік депозиттердің пайызын төмендетуді, ал
ипотекалық займдердің мөлшерін реттеуді қолға алуды көздеп отыр. Біздің
елде ипотекалық займдердің жылдық пайызы жоғары деңгейде екені белгілі.
Ал, тұрғын үй мәселесін ипотекалық займдердің жылдық пайызын
түсірмейінше шешу мүмкін емес екендігі айқын.

Ал, Еуропа Одағы мүшелерінде нарықтық рецессия әлі де орын алып
отыр [1,2].  Германия, Франция сияқты дамыған мелекеттердің
экономикалық даму дәрежесі жоғары емес. Мысалы, Германияда
өнеркәсіптер өнімінің айлық өсімі 2014 ж. қазан айында небәрі 0.2% пайызды
құрады. Осы Одақ елдерінде мемлекеттік облигациялар түсімі төменгі
деңгейді құрап отыр, мысалы 2014 ж. соңғы айында 12 айлық Испаниялық
облигациялар, түсімі 0,363 % пайызбен сатылды, ал жұмыссыздық дәрежесі
ол елде 25% пайызды құрады. Ал, онымен салыстырғанда бейтарап мемлекет
Швейцарияда 2014 жылдың соңғы айында жұмыссыздық дәрежесі небәрі 3,1
% пайызды құрады.

Еуропа Орталық Банкінің соңғы жиынындағы мәліметтер бойынша
келесі 2015 жылы Одақ көлемінде Ішкі түсімнің өсуі 1,5% пайызды құраса,
2016 жылы (1,5 -1,9) % пайызды құрайды деп болжауда, ал  инфляция  0,7%
пайызға артады деп болжап отыр. Мұндай көрсеткіштер 2015-2016 жылдары
Еуропа елдерінде экономикалық дамудың төменгі дәрежеде болатындығын
айқындайды.

Қытай Халық Республикасының экономикалық дамуы жеткілікті жоғары
дәрежеде, бірақ соңғы жылдары экономикалық даму саябырлауда [4].
Мысалы, 2015 жылдың ақпан айында өнеркәсіп өнімі 6,8% пайызды құрады.

Егер әлемдік кризистің ұзақтығы орташа алғанда 7 жылды құрайтын
болса, қазіргі таңдағы бұл құбылыс әлі де созылуы тиіс. Бұған мұнай
бағасының да түсуі (Нью-Йорк биржасында WTI маркілі мұнайдың 1
баррелінің құны $50,76 долларды құрады) және инфляцияның өсуі да дәлел
болуда. Мұнай бағасының түсуі 2014 жылы сұраныстың 0,7 пайызға
төмендеуіне байланысты болды. Ал, 2015 жылы АҚШ мұнай экспортын
арттыруды көздеп отыр. Егер, картель ОПЕК жақын арада мұнай өндіру
квотасы бойынша келісімге келе алмайтын болса, онда мұнайдың бағасы әлі
де түсуі мүмкін. АҚШ энергетика министрлігінің болжауы бойынша 2015
жылы бір баррель мұнайдың (маркі Brent) жылдық орташа бағасы 68,08
долларды құрайды деп отыр.

Сонымен бірге, осындай экономикалық үрдістерге мемлекеттердің ішкі
экономикалық және қаржы саясаттарымен бірге, мемлекет аралық
геосаясаттардың белгілі дәрежедегі ықпалы тиіп отыр. Ондай саясаттарға
Иранға АҚШ тарапынан, Ресей мемлекетіне АҚШ мен Еуропа Одағы
тарапынан жүргізіліп отырған әр түрлі санкцияларды жатқызуға болады.



Ресей мемлекетінде халықаралық тауар айналымының күрт азаюының
салдарынан қаржылық дағдарыс шиелененіп отыр. Ол елдегі қаржылық
дағдарыс көршілес мемлекеттерге, атап айтқанда Қазақстан, Белорусияға
және басқадай мемлекеттерге өзіндік ықпалын тигізуде. Нәтижесінде ол
саяси әлеуметтік мәселелерді шешуде белгілі қиындықтар туғызатыны сөзсіз.

Ал, энергияға тәуелді мемлекеттердің – Ресей мемлекеті, Қазақстан,
Азербайжан, Канада және басқадай мемлекеттерінің бюджеті мұнай бағасына
тікелей тәуелді. Мұнай бағасының түсуінің салдарынан 2015 жылдың
бастапқы айларында ол мемлекеттерде экономикалық өсудің қарқыны баяу
болатыны сөзсіз. Осы аталынған елдерде, атап айтқанда Қазақстан,
Азербайжанда тауарларды тұтынудың дәрежесі ұлттық тауарлардың
қымбаттауы мен қаржылық түсімнің азаюы салдарынан төмендейді.

